ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ » ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա խնդիրը.
[bookmark: _GoBack]Հայաստանի Հանրապետության կառավարության ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ ու լրացումներ, ինչպես նաև Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություն կատարելու թույլտվություն տալու մասին» որոշման նախագծի (այսուհետ՝ Նախագիծ) ընդունումը պայմանավորված է Երևան քաղաքի ԱՏԳ կենտրոնի (այսուհետ՝ ԱՏԳ կենտրոն) կառուցման աշխատանքների նախագծանախահաշվային փաստաթղթերի ձեռքբերման անհրաժեշտությամբ։
2. Ընթացիկ իրավիճակը և իրավական ակտի ընդունման անհրաժեշտությունը․
	ՀՀ պետական եկամուտների կոմիտեի (այսուհետ՝ Կոմիտե) ԱՏԳ կենտրոնի կառուցման աշխատանքների նախագծանախահաշվային փաստաթղթերի ձեռքբերման անհրաժեշտությունը պայմանավորված է էլեկտրոնային կառավարման համակարգերի և թվային լուծումների վրա հիմնված ԱՏԳ մասնակիցների սպասարկման կենտրոնների ստեղծմամբ՝ «Մեկ կանգառ, մեկ պատուհան» սկզբունքի ամբողջական կիրառմամբ։
	Հաշվի առնելով ԱՏԳ կենտրոնի տրանսպորտային միջոցների ինտենսիվ հոսքը /միջին հաշվով՝ օրական մոտ 400 բեռնատար/ նպատակահարմար է այն տեղակայել Երևան քաղաքի մերձակայքում՝ ապահովելով տրանսպորտային միջոցների տեղաշարժը քաղաքը շրջանցող ավտոճանապարհներով։ ԱՏԳ կենտրոնը նախատեսվում է կառուցել ՀՀ ՊԵԿ-ի հաշվեկշռում գտնվող ՀՀ Կոտայքի մարզի, Պռոշյան համայնքի Գ․ Չաուշի խճուղի թիվ 5 հասցեի տարածքում, որը գտնվում է հյուսիս-հարավ միջպետական ճանապարհի եզրին։ Տարածքի դիրքը թույլ է տալիս տրանսպորտային միջոցների մուտքը բոլոր ուղղություններով ապահովել՝ շրջանցելով Երևան քաղաքը՝ Բավրայի մաքսակետից Մ1 միջպետական ճանապարհով, Բագրատաշենի և Գոգովան-Պրիվոլնոյեի մաքսակետերից Մ6, Մ4, Մ7 միջպետական, Հ6  հանրապետական և Մեղրիի մաքսակետից Մ2 միջպետական նշանակության ճանապարհներով։
Հայաստանի Հանրապետության պետական եկամուտների կոմիտեի 2023 թվականի կարիքների համար կազմակերպված գնման գործընթացների արդյունքում Հայաստանի Հանրապետության պետական եկամուտների կոմիտեի և «ԱՏԱ» ՍՊԸ-ի միջև 2023 թվականի հունվարի 5-ին կնքվել է պետության կարիքների համար ցուցանակների և հարակից առարկաների մատակարարման ՀՀ-ՊԵԿ-ԷԱՃԱՊՁԲ-22/2-Ա-1 ծածկագրով  պայմանագիր, իսկ Հայաստանի Հանրապետության պետական եկամուտների կոմիտեի և «ԳԱՍԱԳ ՏՐԱՆՍ» ՍՊԸ-ի միջև 2023 թվականի հունվարի 18-ին կնքել է պետության կարիքների համար կնիքների մատակարարման ՀՀ-ՊԵԿ-ԷԱՃԱՊՁԲ-22/105-Ք-1 ծածկագրով պայմանագիր:
Վերը նշված պայմանագրերի հիմքում ընկած գնման գործընթացի կազմակերպման ժամանակ,  պատասխանատու ստորաբաժանման կողմից հայտերը նախագծելիս տեղի է ունեցել տեխնիկական վրիպակ, որի արդյունքում՝ պայմանագրերի Հավելված 2-ում ապրանքի մատակարարման ժամկետը նշվել է պայմանագրով նախատեսված կողմերի իրավունքները և պարտականությունները ՀՀ ֆինանսների նախարարության կողմից հաշվառված լինելու հաջորդ օրվանից՝ 25 օրացուցային օրվա ընթացքում՝ 225 օրացույցային օրերի փոխարեն: Արդյունքում հակասություն է առաջանում պայմանագրերի Հավելված 1-ում նշված այն դրույթի միջև, որ պայմանագրերի կատարման ժամկետը սահմանվում է Պատվիրատուի կողմից պահանջի ներկայացման օրվանից հաշված 5 աշխատանքային օրվա ընթացքում, ընդ որում Պատվիրատուի կողմից առաջին պահանջը կարող է ներկայացվել պայմանագրի ուժի մեջ մտնելու օրվանից հաշված ոչ շուտ քան 20 օրացույցային օր հետո, եթե Մատակարարի կողմից համաձայնություն չի տրվում ավելի կարճ ժամկետի: 
Հաշվի առնելով, որ վերը նշված պահանջը Պատվիրատուի կողմից կարող է ներկայացվել ցանկացած ժամանակ մինչև 2023 թվականի դեկտեմբերի 25-ը ներառյալ՝ կախված Հայաստանի Հանրապետության պետական եկամուտների կոմիտեում հնարավոր կառաուցվածքային փոփոխություններից, ուստի առաջարկում ենք պայմանագրերում թույլատրել կատարել համապատասխան փոփոխությունը և ապրանքի մատակարարման ժամկետը սահմանել պայմանագրով նախատեսված կողմերի իրավունքները և պարտականությունները ՀՀ ֆինանսների նախարարության կողմից հաշվառված լինելու հաջորդ օրվանից՝ 225 օրացուցային օրվա ընթացքում, ինչպես որ ի սկզբանե եղել է նախատեսված:
ՀՀ ՊԵԿ ՄԴՊՎ Շնագիտական /կենտրոն/ բաժնում 2022թ․-ի դրությամբ առկա են թվով 19 ծառայողական շներ։ Շներից թվով 8-ը մշտական ծառայություն են իրականացնում Մեղրի և Բագրատաշեն մաքսային կետ բաժիններում։ 
Ելնելով առկա շների քանակից՝ նախատեսվում է ձեռք բերել ծառայողական շների տեղափոխման համար նախատեսված  թվով 4 հատ մետաղյա շարժական վանդակներ, որոնք նախատեսված են ծառայողական ավտոմեքենաներով շների տեղափոխումն իրականացնելու նպատակով։
Հարկ եմ համարում նշել, որ վերը նշված ապրանքի ձեռք բերման նպատակով «Գնումների մասին» ՀՀ օրենքի 15-րդ հոդվածի 6-րդ կետի համաձայն՝ 28․12․2022թ․-ին կնքվել է N ՀՀ ՊԵԿ-ԳՀԱՊՁԲ-2022/6 ծածկագրով պայմանագիրը:
ՀՀ ՊԵԿ ռենտգենյան սարքավորումների միջոցով բեռների զննման արդյունքում ստացված ռենտգենյան պատկերների պարբերաբար արխիվցման նապատակով անհրաժեշտ է ձեռք բերել արտաքին կոշտ սկավառակներ:
Արխիվացվում են և բեռնատարների և գնացքների զննմամբ ստացված պատկերները:
Բոլոր սահմանային կետերից հավաքվող պատկերների  արխիվացման համար, ինչպես ցույց է տալիս նախկին տարիների փորձը, անհրաժեշտ է մոտ 10 հատ, 4 տերաբայթից ոչ պակաս հիշողության ծավալով արտաքին կոշտ սկավառակներ:
Սահմանային կետերում ուղեբեռների կշռման համար նախատեսված էլեկտրոնային կշեռքների սպասարկման, վերանորոգման համար հաճախակի են փոխարինվում կշեռքների էլեկտրոնային տվիչները` միանգամից նվազագույնը 4 հատով:
Կշեռքների անխափան աշխատանքն ապահովվելու, ծառացած խնդիրներին օպերատիվ լուծում տալու նպատակով անհրաժեշտ է ձեռք բերել 20 հատ էլեկտրոնային տվիչ (5 կշեռքի վերանորոգման հաշվարկով):

3. Կարգավորման նպատակը և ակնկալվող արդյունքը․
Կոմիտեի բնականոն աշխատանքն ապահովելու համար ԱՏԳ կենտրոնի կառուցման աշխատանքների նախագծանախահաշվային փաստաթղթերի կազմման համար անհրաժեշտ է 181.6 մլն դրամ: Ֆինանսական միջոցների նվազեցումը նախատեսվում է իրականացնել Կոմիտեի ՀՀ 2023 թվականի պետական բյուջեով նախատեսված «1023 Հարկային և մաքսային ծառայություններ» ծրագրի «11002 Ակցիզային դրոշմանիշերի ձեռքբերում» միջոցառման շրջանակներում նախատեսված գումարից:
 Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4․ Նախագծի մշակման գործընթացում ներգրավված ինստիտուտները և անձինք.
ՀՀ կառավարության որոշման նախագիծը մշակվել է Կոմիտեի կողմից:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ՝
ՀՀ կառավարության 2021 թվականի օգոստոսի 12-ի թիվ 1323-Լ որոշմամբ հաստատված Հայաստանի Հանրապետության պետական եկամուտների կոմիտեի զարգացման և վարչարարության բարելավման ռազմավարական ծրագրի՝
- 3.2.2. կետ - ԱՏԳ մասնակիցների սպասարկման կենտրոններ (ՄԻՋՈՑԱՌՈՒՄ՝ ստեղծել էլեկտրոնային կառավարման համակարգերի և թվային լուծումների վրա հիմնված ԱՏԳ մասնակիցների սպասարկման կենտրոններ՝ «Մեկ կանգառ, մեկ պատուհան» սկզբունքի ամբողջական կիրառմամբ):
4

